
Oko 400 kor tstztka v1e‘.balo u parku At mejdan

Obiljeéena godisnjica
Centra za promociju |
unapredenje zdravilja

Centar okuplja preko 400 korisnika trece Zivotne dobhi

uslugu za 100-120 korisnika

entar za promociju i
unapredenje zdravlja
Op¢ine Stari Grad, koji
djeluje kao zdravstveni
servis gradana svih gen-
eracijskih grupa, obiljezio je godi$njicu
uspjeSnog rada organizacijom “Male
Skole zdravlja u prirodi”. U parku At
mejdan okupilo se vise od 400 ¢lanova
Centra tre¢e Zivotne dobi, ali 1 korisnici

Podrzala Evropska unija

“Mala skola zdravlja u prirodi”
dio je projekta ,Zivjeti zdravo“
podrzanog u sklopu Regionalnog
programa lokalne demokratije na
Zapadnom Balkanu — ReLOaD ko-
jeg finansira Evropska unija, a pro-
vodi UNDP, uz podrsku i sufinansi-
ranje Op¢ine Stari Grad.

Dnevno pruzaju

Siriti kapacitete u buduénosti

Centra koji su predSkolskog uzrasta, kao
i radno sposobno stanovnistvo.

Odrzane su preventivno-terapijske
vjezbe, vjezbe za pravilan rast i razvoj
djeteta, kao i radionice iz oblasti medi-
cinskog savjetovaliSta, zdrave i pravilne
ishrane, te promocija i dugustacija zdrave
hrane i drugih proizvoda.

Priznanje UN Populacijskog
fonda za razvoj

Centrom za promociju i unapredenje
zdravlja upravlja Udruzenje “Generaci-
ja”, a voditelj centra Mahir Selmanovi¢
zahvalio se svima koji su pomogli da ova
ideja zazivi.

“Centar smo otvorili prije godinu
dana s ciljem da ponudimo zdravstvenu
podrsku svim generacijskim grupama.
Za kratak period uradili smo mnogo.
Osim osoba trece Zivotne dobi, dali smo

HadZibajri¢ najavio otvaranje novih centara

podrsku i najmladima u vrti¢ima ‘Pcelica’
i ‘Biseri’, kao 1 majkama i djeci koji
pohadaju Zavod Mjedenica. Uradili smo
mini-projekat ‘Ukradimo deset minuta od
pauze za svoje zdravlje’ sa profesorima
srednje Skole, a danas se mozemo poh-
valiti da na§ Centar dnevno pruza usluge
za 100 do 120 korisnika tre¢e Zzivotne
dobi,” kazao je Selmanovic.

Op¢ina Stari Grad prosle godine je
ustupila i opremila prostorije za otvaranje
Centra u ulici Obala Kulina bana 22, te
sufinansira njegov rad. Op¢inski nacelnik
Ibrahim HadZibajri¢ Cestitao je korisnici-
ma prvu godi$njicu rada, te izrazio nadu
da ¢e Centar i ubuduce djelovati jednako
dobro, ali i Siriti kapacitete s obzirom
da je interes osoba trece zivotne dobi za
ovakvim centrima sve veéi.

“Na§ Centar je za godinu dana
djelovanja uspio da okupi preko 600
Clanova, i to ne samo iz opéine Stari
Grad, nego iz cijelog Kantona Sarajevo,
§to je i1 bio na$ cilj. Gradani iz bilo koje
druge op¢ine mogu doéi u Centar, u¢laniti
se, druziti, vjezbati...Ovdje mogu dobiti i
potrebne terapije, mjerenja Secera u krvi
i druge usluge. Za doprinos poboljSanju
uslova zivota osoba tre¢e zivotne dobi
prosle godine smo dobili priznanje UN
Populacijskog fonda za razvoj i ovo je

dokaz da se ovako neSto moze napraviti”,
kazao je Hadzibajri¢.

Pokloni za najaktivnije
Clanove i malisane

Iz Udruzenja Generacija pripremili su
i poklon-korpe zdrave hrane za svoju na-
jstariju ¢lanicu Fadilu Dzemidzi¢, te na-
jaktivniju ¢lanicu Safu Butmir, koja nije
krila odusevljenje.

“Ja sam u ovom Centru od njegovog
osnivanja i nista bolje nam se nije moglo
desiti. Mi vjezbamo, druzimo se, ima-
mo i horsku sekciju 1 ovo je nasa druga
mladost,” kazala je Butmir.

U programe ovog centra ukljuceni
su i polaznici vrti¢a “Pcelica” 1 “Biseri”
iz Starog Grada, kao i korisnici Zavoda

Prevencijom do zdravlja

Ove godine realizovan je i pro-
gram preventivne zdravstvene
zaStite kroz korektivho-preven-
tivne vjezbe pod nazivom “Pre-

vencijom do zdravlja”. U projektu

su ucestvovali stanovni starosne
dobi 50 i viSe godina s mjesnih
podrucja Babi¢a basca, Bistrik,
Hrid — Jarc¢edoli, ali i svi ostali zain-
teresovani gradani.

Mjedenica koji su takoder danas dobi-
li poklone. Gostima su se predstavili
¢lanovi horske sekcije koji su izveli dvije
numere “Razbolje se Simsir list” 1 “Sara-
jevo ljubavi moja”, a potom je uslijedio
drugi dio programa uz vjezbe, promocije
i degustacije.

Zdrava hrana za goste

Promocija

Vise od 700 ljudi posjetilo kucu za pet dana

like hegovskih noSnji

aburina kuca, nacionalni spo-

menik iz 18. stoljeca, otvorila

je vrata za sve posjetioce u

okviru Dana otvorenih vrata

Saburine kuce, koje je Opc¢ina
Stari Grad organizovala od 13-17.augus-
ta. Za pet dana Saburinu kuéu posjetilo
je vise od 700 turista i domacih gostiju, a
medu njima i gosti iz Japana, Francuske,
Maroka, Iraka, Danske, Slovenije, Italije,
Hrvatske, Srbije, Makedonije. Svi oni
izrazili su odusevljenje ku¢om i njenom
autenti¢noscu, te oCuvanim sadrzajima iz
osmanskog perioda.

Najvece interesovanje za ¢ardak-CoSak i
kamariju na spratu kuce

Najveée zanimanje izazivala je soba
na spratu, tzv cardak ¢oSak koja je poseb-
no zanimljiva po ocuvanim likovnim
elementima na plafonu koji su prilikom
restauracije ruc¢no-kistovima sanirani i
oslikavani, a ti radovi su trajali skoro go-
dinu dana. Posjetioci su se uglavnom za-
nimali za njihovo znacenje 1 autenti¢nost,

kao i za kaligrafske zapise iznad prozora
gdje su ispisana bozija lijepa imena.
Opc¢ina Stari Grad organizovala je Dane
otvorenih vrata Saburine kucée kako bi
ovaj biser arhitekture osmanskog perioda
priblizila gradanima, ali i turistima ko-
jih je u Sarajevu u ovom periodu godine
najvise.

Posebno raduje Cinjenica da je u pos-
jetu Saburinoj kuci doSao veliki broj
mladih ljudi iz Sarajeva koji su pozeljeli

Iz Sahurine kuce
dopirali zvuci sevdalinki
Clanovi hora ,,Ruze“ Centra za

zdravo starenje prilikom posjete Sa-
burinoj ku¢i obradovali su prisutne,

a medu njima i turiste koji su se

tu zadesili izvedbom sevdalinki
»Pokraj grada Sarajeva“, Sarajevo
divno mjesto®, ,,Kad ja podoh na
Bentbasu®, ,,Sa Igmana pogledat je
lijepo* i ,,Sarajevo grade*.

Gosti iz Maroka, Iraka, Francuske, Italije, Japana

Izlozene rep-

nauciti nesto vise o historiji i tradiciji.
Posjetioce je u organizovani obilazak
kuce vodio kustos Rasim Ibrovi¢ koji
im je kroz kratko izlaganje prenosio kul-
turu zivljenja osmanskog perioda. Po
zavrSetku obilaska, gosti su se, uz pri-
godno osvjezenje, odmarali na kamariji
— ljetnoj terasi, uz neizostavno fotograf-
isanje u prekrasnom ambijentu ove kuce,
te sa 'domacinima’ koji su nosili replike
begovskih nosnji.

PosluZenje za sve goste

| najmladi ucili o tradiciji

Tokom Dana otvorenih vrata Sabu-
rine kuée zabiljezeno je i1 nekoliko or-
ganizovanih posjeta, tako da su kucu
obisli c¢lanovi Centra za promociju i
unapredenje zdravlja, Centra za zdravo
starenje Stari Grad i Centar, te maliSani iz
Centra ,,Brizne ruke®.

Oko 20-ak djevojcica i djecaka su
po prvi put vidjeli kako izgleda stam-
beni objekat u kojem se nekada Zivjelo
na ovim prostorima, a nisu krili svoje
odusevljenje videnim s obzirom da je
kustos muzeja Rasim Ibrovi¢ svoje pre-
davanje o ovom nacionalnom spomeniku
posebno prilagodio njihovom uzrastu. In-
teresantno im je bilo vidjeti kako su bili
obuceni domacin i domacica kuce, kako i
gdje su oni primali svoje goste, te gdje su
se tusirali 1 na koji nacin u ta davna vre-
mena. Na svoj djeciji nacin, zakljucili su
da je namjestaj i posude tada bilo skupo,
kao danasnje poznate konzole za video
igre — §to je nasmijalo sve prisutne.

Danas postoji samo muski dio kuce
Ovaj objekat, u mjesnoj zajednici
Sumbulusa, sagraden je kao porodi¢na
kuca Sabura, stare sarajevske esnaf-
ske porodice kazandzija 1 trgovaca
kazandzijskom robom, i prije, a naro€ito
tokom agresije na BiH znatno je stradao,

Replika begovskih no$nji u centralnoj prostoriji

a zahvaljuju¢i Opéini Stari Grad restau-
riran je 1 ponovo otvoren 2014. godine.
Kuéa je izvanredan i reprezentativan
primjer tradicionalne stambene gradnje
ili arhitekture u Bosni od 16. do kraja
19. stolje¢a. Oni koji dodu u ovaj objekat
mogu vidjeti muski dio Saburine kuce tzv
‘selamluk’, dok Zenski viSe ne postoji,
mada se jedan njegov dio, tzv ‘harem-
Iuk’ jo§ moze vidjeti u etnografskoj zbirci
Zemaljskog muzeja gdje je prenesen
pocetkom 20. stoljeca.

Cudo od arhitekture

U Saburinoj kué¢i zatekli su se i tur-
isti iz Francuske koji su s odusevljenjem
slusali o kulturi zivljenja u ovom ob-
jektu. ,,U Sarajevu smo ve¢ nekoliko
dana, a u Info-press centru smo saznali
da mozemo do¢i i u obilazak ove vazne
historijske gradevine. Ovo je nesto
nevideno i drago nam je §to smo imali
priliku da vidimo ovo ¢udo od arhitek-
ture®, njihove su rijeci.

19. sjetnica
Opcinskog vijeca

Na prijedlog Opcinskog vijeca jednoglasno je usvojen
zakljucak da se u skladu sa moguénostima Opcine Stari
Grad Sarajevo obezbijedi dio sredstava za sufinansiranje
troSkova odbrane u zalbenom postupku osam gradana
op¢ine Hadzi¢i. Urucene su i zahvalnice Harisu Hrvi za
gradanski aktivizam i Asmiru Zimicu za posebne zasluge
u oblasti obrazovanja.

Usvojeni su i prijedlozi akata iz oblasti imovinsko-
pravnih odnosa, izvjestaj o realizaciji budzeta Opcine Stari
Grad Sarajevo za period januar-juni, 2018. godine, te do-
kument okvirnog budzeta za period 2019/2021. godina.

Na sjednici je odrzana i prezentacija bh. startup soft-
verske firme ,,Synergy soft“ d.o.o. o jedinstvenom softver-
skom rjesenju E-Parlement za Op¢insko vije¢e. Radi se o
informacionom sistemu koji integralno pokriva sve procese

rada Opc¢inskog vijeca i koji se u potpunosti prilagodava
Poslovniku rada Opc¢inskog vije¢a. E-Parlament je izraden
po svjetskom standardu i ne zahtjeva velika infrastruk-
turna i finansijska ulaganja. Od strane Opcinskog vijeca
prihvacena je inicijativa uvodenja E-Parlament-a uz proce-
duru koja ¢e se realizovati u skadu sa zakonom.

Usvojeni su zakljucci kojima: Opcinsko vijeée izrazava
nezadovoljstvo odrzavanjem cistoce u op¢ini Stari Grad;
poziva Vladu Kantona Sarajevo i KJKP ,Rad“ i KJKP
,,Park® da poboljsaju ¢iS¢enje i odrzavanje javnih povrsina
i puteva; poziva nadlezne opcinske sluzbe i firme da se
usaglase oko postavljanja kanti za otpad u mjesnim zajed-
nicama Ferhadija i BascarSija; da se isplata sredstava za
¢isc¢enje radi na kraju godine; poziva KIKP ,,Rad“ i KIKP
,Park® da se usaglase oko odvoza otpada iz parkova i ja-
vnih povrSina; da je neophodno povecati aktivnosti na
edukaciji gradana o vaznosti odrzavanja CistoCe javnih
povrsina; te prijedlog obustave saobracaja u ulicama uzeg
starogradskog jezgra.

Vijecnici nezadovoljni Cistocom dijelova Starog Grada

Vanredna sjednica
Opcinskog vijec¢a

Vije¢nici Opc¢inskog vijeca Stari Grad jednoglasno su na
vanrednoj sjednici Opcinskog vije¢a Stari Grad, odrzanoj
02.augusta, 2018.godine, dali saglasnost na Sporazum o
nacinu podjele zajednicki steCenih nekretnina izvan drzave
Bosne i Hercegovine.

Prethodno su u junu ove godine nacelnici Opcina Stari
Grad Sarajevo i Centar Sarajevo Ibrahim Hadzibajri¢ i Nedzad
Ajnadzi¢ potpisali Sporazum o nacinu podjele zajednicki
stecenih nekretnina izvan drzave BiH.

Ovim sporazumom uredeni su medusobni odnosi, prava
i obaveze izmedu Opcine Centar i Opcine Stari Grad u vezi
sa podjelom zajednicki ste¢enih nekretnina u periodu od od
1958. do 1978. godine, a koje se nalaze izvan teritorije drzave
Bosne i Hercegovine.

Naime, Op¢ine Centar i Stari Grad su 1958. godine Cinile
jednu opéinu — Op¢inu Centar, koja je kao takva postojala
do 1977. godine kada je zakonom ponovo formirana Opcina
Stari Grad uz podjelu teritorije Opcéine Centar na dvije ad-

=TT = T
Zajednicka raspodjela sredstava Centra i Starog Grada
ministrativno i teritorijalno podijeljene jedinice. S obzirom
da je Op¢ina Centar 1960. godine postala vlasnikom nekret-
nine u Zelenici, Opé¢ina Herceg Novi — Republika Crna Gora,
potpisanim sporazumom opcine su se dogovorile o nacinu
podjele zajednicki steCenih nekretnina.

Prvi zajednicki projekat pobratimskih opéina Stari Grad Sarajevo i Fatih iz Istanhula

Izgradnja osam igralista

=

Odigrand revijalna utakmica KK BBY Stari Grad

radani opc¢ine Stari Grad

dobili su novi i vrhunski

multifunkcionalni  teren

za mali fudbal, rukomet i

kosarku “Bijela bas¢a” na
Mihrivodama.

Ovaj teren, dimenzija 30x16,30 meta-
ra, rezultat je odli¢ne saradnje Opéine
Stari Grad, pobratimske Opcine Fatih
Istanbul i Federalnog ministarstva kul-
ture i sporta. Opcinski Sektor za lokal-
ni razvoj je osmislio projekat da se na
mjestu nekadasnjeg starog i devastiranog
sportskog terena izgradi potpuno novi sa
svim potrebnim mobilijarom.

Igraliste otvoreno revijalnom
utakmicom KK BBY Stari Grad

Cast da prvi zaigraju na novom terenu
su imali mladi kosarkasi iz Kosarkaskog
kluba BBY Stari Grad, koji su odigrali re-
vijalnuutakmicu, Sto ¢e im dobro posluZiti
kao priprema za nastupajuc¢u Kosarkasku
ligu Starog Grada. Zvanicnoj predaji
sportskog terena gradanima prisustvovao
je i nacelnik Opcine Stari Grad Ibrahim
Hadzibajri¢, predsjedavajuc¢i Opcinskog
vijeca Stari Grad Jusuf Pusina, te njegov
zamjenik Sanel Dragolovcanin, kao i prvi

-{; OP( N,ﬁimﬂf

f

sekretar Ambasade Republike Turske u
nasoj zemlji Recep Kosker.

Nacelnik Hadzibajri¢ je kazao da je
za ovu godinu planirana izgradnja osam
igraliSta, dok su Cetiri ve¢ zavrSena, a uk-
upno, to je investicija od nekih 420.000
KM: ,U prethodnim godinama smo
ulozili napore da svaka mjesna zajed-
nica dobije igraliSte, neke i vise od jed-
nog®, izjavio je nacelnik Hadzibajri¢, te
je poslao vrlo snaznu poruku: ,,Sticajem
okolnosti jos davne 2003. godine ovo

Projekat kostao
oko 130.000 KM

Teren je opremljen kosSevima,
golovima, montaznim tribina-

ma, te ograden ogradom sa du-
plom mrezom, s ciljem zasStite
od devastacije bilo koje vrste.
Kompletan teren je osvijetljen, a
asfaltiran je i pristupni put. Ovaj
projekat je kostao oko 130.000
KM, Opc¢ina Fatih Istanbul je
obezbijedila 86.350 KM, dok
su ostatak novca obezbijedili
Op¢ina Stari Grad (26.370 KM)
i Federalno ministarstvo kulture i
sporta (17.000 KM)

Do kraja godine planirana

Nacelnik HadZibajri¢ isprobao nove koSeve

igraliSte je bilo sanirano, ali vrlo brzo
je doslo do kompletne devastacije od
strane neodgovornih gradana. Ukoliko se
desi ponovna devastacija ovog ili ostalih
novih igrali§ta, Op¢ina Stari Grad vise
neée ulagati u njihove sanacije®, porucio
je Hadzibajric.

Prvi sekretar Ambasade Republike
Turske Recep Kosker je kazao da veé
godinama razne institucije Republike
Turske ulazu u projekte koje za cilj imaju
promociju sporta: ,,Nasa ambasada i nasi
predstavnici u svakom pogledu ¢e po-
magati koliko budu u moguénosti.. Ovo
je prvi projekat izmedu opéina Stari Grad
1 Fatih, a nadam se da ¢e ih biti jos,* ka-
zao je Kosker.



Hadztba]nc i Kubat

Potpisivanjem ugovora 0
godisnjem grantu u iznosu od 10.000
KM, izmedu nacelnika Opéine Stari
Grad Ibrahima Hadzibajri¢a i pred-
sjednika Udruzenja ‘Srce za djecu
oboljelu od raka’ Fikreta Kubata,
nastavljena je podrska ove lokalne
zajednice Roditeljskoj kuéi u Sara-
jevu.

Ovim novcem ¢e biti finansiran
rad kuce, a nacelnik Hadzibajri¢ je
jo§ jednom potvrdio opredjeljenje
Op¢ine Stari Grad da se podrska nas-
tavi, te potvrdio da ¢e uvijek stajati
uz ovaj projekat.

“Ucestvovali smo dijelom i u
izgradnji, te u opremanju prilikom
otvaranja kuée 2016. godine, kada
smo za sobe u kojima borave djeca
osigurali televizore. Prosle i ove go-
dine dajemo grant od 10.000 KM i
to su sredstva koja planiramo kroz
budzet Op¢ine “, kazao je nacelnik
Hadzibajri¢. MiSljenja je da rad
Roditeljske kucée ne bi trebao ovisiti o
grantovima: “Misljenja sam da bi se
redovno finansiranje trebalo rijesiti
na nivou Federacije, grant je nesto
S$to se moze dati, a i ne mora. U sva-
kom slucaju, na nasu podrsku uvijek
mogu racunati”, kategori¢an je bio
Hadzibajric¢.

Fikret ~ Kubat, predsjednik
Udruzenja “Srce za djecu oboljelu
od raka”, koje je pokretac projekta
Roditeljska kuca, izrazio je zahval-
nost opc¢inskom nacelniku, admin-
istraciji i Op¢inskom vijecu na kon-
tinuiranoj pomo¢i: “Ukoliko bi se
vise op¢ina ukljucilo u finansiranje,
rijesio bi se problem kako nase, tako
1 drugih sli¢nih institucija. U samoj
ku¢i imamo djecu koja dolaze iz dru-
gih kantona, a posljednjih nekoliko
mjeseci smo imali nekoliko pacijen-
ata i iz Starog Grada, a pruZena im
je sva moguca podrska i pomoé. Sva
sredstva koja dobijemo na ovaj nacin
troSimo na potpuno transparentan i
zakonski nacin”, rekao je Kubat.

Obrazovanje

rvaCi¢i iz osnovnih Skola

u Starom Gradu okupili su

se pocetkom septembra na

Basc¢arsijskom trgu gdje je

Op¢ina Stari Grad za njih
organizovala svecani prijem uz pred-
stavu, podjelu ruksaka, Skolskog pribora
i slatkiSa.

Ove godine u Starom Gradu upisano
je 280 prvacica, Sto je blago poveéanje
u odnosu na prethodnu godinu kada ih
je bilo 240. Svecani prijem postao je
redovni godi$nji dogadaj u organizaciji
op¢inske Sluzbe za obrazovanje, kulturu
i sport, a ove godine prvi put je odrzan na
Bascarsijskom trgu.

Ni promjenjivo vrijeme 1 kiSa koja
je tog jutra probudila prvaci¢e nisu uti-
cali na njihovo raspoloZzenje. Skolarci
su se na Bascars$iji druzili sa maskotama
Mikija i Mini Maus, a potom uZivali u
madionicarskoj predstavi.

Nikada ne zahoravite da
posStujete roditelje i ucitelje

Sretan pocetak skolovanja prvacdi¢ima
i njihovim roditeljima zazelio je op¢inski
nacelnik Ibrahim HadZibajri¢.

“Vi ste, draga djeco, prvi put sjeli u
Skolske klupe, a za nekoliko godina iz
njih Cete izaci pametniji, zreliji i mnogo
visi nego danas, sa mnogo vise znanja i
iskustva i spremni da hrabro zakoradite u
zivot i odaberete svoja Zivotna zaniman-

i NZAmG, 2 [ Lgr e @< y
Prvacice na Bg;cggsuska
zahavljal madionicar

§

m trg¢

maskol@

ja. Na tom putu ne zaboravite da budete
sretni, da ucite, ali 1 druzite se, zabavl-
jate se sa svojim vrSnjacima i uzivate u
svakom trenutku svog zivota. Nikada
nemojte zaboraviti da poStujete svoje
roditelje, ucitelje, nastavnike i sve one
koji vam pomazu na zivotnom putu i Zele
od vas napraviti dobre ljude. Volite svoje
prijatelje iz Skolskih klupa, mozda ¢e vas
bas ta prijateljstva pratiti do kraja zivota,
a prijateljstvo je danas neSto $to nema
cijenu,”’porucio je Hadzibajrié.

Pored ruksaka za prvacice, svaki raz-
red dobio je paket Skolskog pribora, kao
i korpe slatkiSa kojima ¢e se pocastiti
u Skoli. Zabavi na Bascarsijskom trgu
prisustvovali su prvaci¢i Sest osnovnih
Skola iz Starog Grada i Zavoda Mjeden-
ica.

MaliSani oduSevljeni maskotama

Besplatan skolski prevoz
za osnovce iz tri skole

Zhog neredovnoy gradskog prevoza i velike udaljenosti osiguran Skolski

=

- -
S—_

iSe od dvije stotine osnovaca
iz Starog Grada imat ¢e i ove

Skolske godine besplatan
Skolski prevoz na Hridu, Se-
dreniku i Obhodzi. Ucenici
¢e se do svojih Skola voziti novim, savre-
meno opremljenim autobusima Centrotransa.
Ugovor o besplatnom $kolskom prevozu pot-
pisali su op¢inski nacelnik Op¢ine Stari Grad
Ibrahim Hadzibajri¢ i direktor kompanije
Centrotrans Eurolines Safudin Cengi¢. Vozila
su prilagodena padinskim dijelovima, klima-
tizirana, opremljena kamerama, a imaju i ram-
pu za pristup invalidnim osobama. Potrebne
procedure provela je Opcina Stari Grad na
osnovu zahtjeva osnovnih skola “Mula Mus-
tafa Bageskija”, “Sejh Muhamed efendija
Hadzijamakovi¢” i “Vrhbosna”, za prevoz ¢e
biti izdvojeno oko 300.000 KM, a sredstva ¢e
refundirati Ministarstvo saobracaja KS.
Prevoz ovim ucenicima osiguran je jer
zive na velikoj udaljenosti od svojih Skola,
a gradski saobracaj nije u funkciji, te im je
otezan dolazak na nastavu.

Centrotrans nabavio vozila
i za minibuske linije

Ista vozila mogla bi uskoro prevoziti
i ostale gradane ove opc¢ine koji Zive u pa-
dinskim dijelovima grada, ukoliko bi Vlada
Kantona Sarajevo kona¢no dozvolila Cen-

trotransu da saobrac¢a na linijama koje je
dosad imao GRAS, te izmijenila zakon-

prevoz ® Spremna i nova vozila za linije na kojima vozi kombi

P

sku regulativu. Prema rije¢ima opc¢inskog
nacelnika Ibrahima Hadzibajri¢éa, Opcina
Stari Grad 1 Op¢insko vije¢e ucinili su sve u
cilju rjesavanja ovog goruceg problema, ali
klju€ rjeSenja je na Vladi Kantona Sarajevo i
nadleznom ministarstvu.

“Zao mi je §to niko u ime nadleznog
Ministarstva saobra¢aja KS nije doSao na
potpisivanje ugovora, koji je formiran na os-
novu njihove, ali i nase saglasnosti i zahtje-
va. Danas smo vidjeli deset najnovijih i na-
jmodernijih kombija, a neki su opremljeni
i specijalnim ulazom za djecu sa posebnim
potrebama. Isti kombiji su nabavljeni za
sve kombi linije na podru¢ju opéine Stari
Grad. Zaista se nadam i vjerujem da ¢e biti
vrlo brzo pusteni u funkciju u sluzbi nasih
gradana. Ponavljam, redovne linije gradsk-
og saobracaja prema padinskim dijelovima
Starog Grada apsolutno ne ovise o Op¢ini
Stari Grad, ve¢ iskljuivo o Ministarstvu
saobracaja KS. Nazalost, Cesto se prebacuje
loptica na nas i ostale opcine, a sa uredenjem
gradskog saobrac¢aja mi nemamo apslutno
nista”, kazao je Hadzibajric.

Prije nekoliko mjeseci je od Vlade
Kantona Sarajevo =zatrazeno da izbriSe
KJKP”Gras” sa minibuskih linija u Starom
Gradu i dodijeli ih Centrotransu. Kako je
potvrdio Safudin Cengi¢, direktor kom-
panije Centrotrans Eurolines to je i ucinjeno,
medutim, preduzeée Gras je ulozilo zalbu
na tu odluku i situacija se do danas jo$ nije
rijesila.

Ulaz u vrﬁéJ;Bl.zj:ka "

Saradnja Op¢ine Stari Grad sa po-
bratimskim op¢inama nastavlja se na-
javom jo$ jednog projekta za najmlade
sugradane.

Naime, zapusteni i neugledni pros-
tor ispred vrti¢a ,,Bajka“ u Logavinoj,
uskoro ¢e biti pretvoren u djecije
igraliSte koje ¢e biti na raspolaganju
brojnim polaznicima ovog vrtica.
Sektor za lokalni razvoj Op¢ine Stari
Grad pripremio je projekat izgrad-
nje djecijeg igraliSta, te ga uputio
pobratimskoj opcini Selcukly-Konya
iz Republike Turske. Uskoro su iz
ove pobratimske opcine stigle dobre
vijesti, te ¢e biti potpisan sporazum o
realizaciji zajednickog projekta u koji
¢e Op¢ina Selcukly-Konya uloziti oko
15.000 KM, a Opcina Stari Grad oko
6.000 KM. Djecije igraliSte imat ce
gumenu podlogu i sav potrebni mo-
bilijar: ljuljacke, klackalice, tobogan,
mreze za penjanje... Vise detalja bit
¢e poznato nakon $to bude izabran
izvoda¢ radova, a nastojat ¢e se da
igraliSte bude zavrSeno u toku ove
gradevinske sezone.

Op¢ina Stari Grad je i za ovu
Skolsku godinu obezbijedila sred-
stva za prevoz ucenika sa invali-
ditetom, a koji pohadaju ustanove
predskolskog, osnovnog i srednjeg
uzrasta, a nastanjeni su i prijavljeni
u op¢ini Stari Grad. Takoder, pravo
na ovu beneficiju ¢e imati i ucenici
sa invaliditetom koji su zavrsili sred-
nje Skole, a idu na dodatnu edukaciju
za radno osposoboljavanje. Opcina
Stari Grad je u svom Budzetu za ovu
namjenu obezbijedila 30.000 KM.
Iz op¢inske Sluzbe za obrazovanje,
kulturu i sport obavjeStavaju da ce
prevoz biti obezbijeden bez obzira na
udaljenost od mjesta stanovanja do
Skole.

Za asfaltiranje | kanalizaciju u zadnja
tri mjeseca ulozeno preko 800.000 KM

Otklanjaju se kvarovi uzrokovani obilnim padavinama i loSe izvedenim radovima VIK-a
o Zamijena kanalizacionih cijevi I asfaltiranje

a projekte zamjene kanali-
zacione mreze 1 asfalti-
ranje ulica u Starom Gra-
du u protekla tri mjeseca
ulozeno je vise od 800.000
konvertibilnih maraka. Sanirane su
ulice Kamenica, Hambina carina,
Franjevacka, CadordZina i Kracule. Ra-
dovi su nastavljeni u ulicama Vratnik
mejdan, Sirokac, Prvi bataljon...

Kamenica

Asfaltirana je ulica Kamenica u nas-
elju Mahmutovac u kojoj je prethodno
postavljena nova separatna kanali-
zaciona mreza, a cijeli projekat kostao
je 370.000 KM.

Radovi na rekonstrukciji kanali-
zacione mreze kostali su 311.000 kon-
vertibilnih maraka, a za asfaltiranje je
izdvojeno dodatnih 59.000 KM. Kom-
pletan projekat finansirala je Opcina
Stari Grad Sarajevo, a izvoda¢ radova
je bila firma ,,Mibral“ iz Sarajeva.

Kamenica

Franjevacka

Na dionici od ulice Kamenica do
ulice Sulejmana Zolja zamijenjene su
sve stare i dotrajale cijevi i postavljene
nove. Ukupna duzina ulice na kojoj je
zamijenjena kanalizacija je 330 metara,
au sklopu radova je postavljena jos jed-
na cijev, tako da se sada u ovom dijelu
nalaze dvije cijevi u koje su svedeni svi
kanalizacioni i ostali prikljucci.

Sanacijom ulice Hambina carina
na Siroka¢i, koja vodi prema Zlatitu i
Trebevicu i postavljanjem novog asfal-
ta na ovom putnom pravcu olaksana je
putna komunikacija gradanima i turis-
tima koji svakodnevno posjecuju jedno
od omiljenih i najposjecenijih izletiSta
Sarajlija. Na dionici od raskrsnice pre-
ma ulici Brajkovac do Sumarske post-
avljen je novi asfalt u duzini od 285
metara. Izvodac¢ radova je bila firma
“Grakop” iz Kiseljaka.

Gornji dio ove ulice saniran je 2011.

godine zajednickim snagama Opcine
Stari Grad i Isto¢ni Stari Grad sa 60.000
KM, a dio ulice koji je upravo saniran
Opc¢ina Stari Grad Sarajevo finansirala
je sa 60.000 KM.

Franjevacka

Projekat  rekonstrukcije  ulice
Franjevacka na Bistriku, jedne od
izuzetno prometnih ulica u Starom
Gradu, zavrSen je krajem jula ove go-
dine. Oko 500 metara ulice presvuceno
je novim asfaltom, a projekat je real-
izovan u tri faze. Tokom 2017. godine
uradene su dvije faze rekonstrukcije
ulice Franjevacka, od spoja sa ulicom
Bistrik (kroz tunel) do spoja sa ulicom
Konak (110 m) i od spoja sa ulicom
Mehmeda Mujezinoviéa do spoja sa uli-
com Iseviéa sokak (150 m), dok je tre¢a
faza realizovana prethodnih mjeseci i to
od ulice Konak do ulice Isevi¢a sokak
(150m). Radovi su se izvodili u faza-
ma zbog visine sredstava koje je bilo
potrebno osigurati u budzetu, s obzi-

rom da su prve dvije faze kostale oko
113.000 KM, a treca 73.000 KM.

Osim toga, u maju je uradena
rekonstrukcija kraka ulice Franjevacka
- na potezu od raskrsnice sa ulicom
Maguda do spoja sa ulicom Mehm-
eda Mujezinovi¢a u duZzini od oko 110
metara. Ovi radovi kostali su 22.000
konvertibilnih maraka, od cega je
UNDP ucestvovao sa 17.000 KM, a
Op¢ina Stari Grad sa 5.000 KM.

Cadordzina

Asfaltiranjem  ulice Cadordzina
obuhvaéena su dva kraka ulice, a je-
dan od njih je dio pristupnog puta ka
novoizgradenoj zgradi za smjestaj soci-
jalno ugrozenih porodica. Duzina prvog
kraka je 82 metra, a drugog oko 120
metara. Izvoda¢ radova je bila firma
KIJKP “RAD” d.o.o0. Sarajevo, a finan-
sijer Op¢ina Stari Grad sa oko 31.000
KM.

Radovi u ulici Kracule izvedeni su
kao hitna intervencija i to na dionici od
ulice Ploc¢a koja se nalazi na Kovacima
prema Bascarsiji, tacnije ispred hotela
,Kovaci“. Na ovoj lokaciji je doslo do
»izbijanja“ Sahta i plavljenja ulice.

Utvrdeno je da je do problema doslo
jer je korijen obliznjeg drveta zahvatio

Prvi bataljon

kanalizacione cijevi, §to je dovelo do
njihovog pucanja. Radove je izvodila
firma ,,Mibral* iz Sarajeva.

Vratnik mejdan i Sirokac

Nakon §to su obilne padavine ovog
ljeta u potpunosti unistile dijelove uli-
ca Sirokac i Vratnik mejdan, Op¢ina
Stari Grad je zajedno sa Direkcijom
za puteve Kantona Sarajevo krenula
je u projekat njihove sanacije. lako su
ove ulice radene prije Sest godina, zbog
nekvalitetno izvedenih radova od strane
KIJKP*“Vodovod i kanalizacija“, pogo-
tovo kanalizacione mreze, doslo je do
velikih oStecenja, te je bila potrebna
hitna sanacija, narocito pred skori dol-
azak jeseni i zime. ,,Ovaj projekat obuh-
vata sanaciju dvije ulice u duzini od
525 metara, od ulice Kovaci do samo-
posluge ‘Klas’, u ulici Vratnik mejdan®,
kazali su u Sluzbi za investicije, plan i
analizu Op¢ine Stari Grad.

Izvoda¢ radova je firma Grakop
d.o.o. Kiseljak. Op¢ina Stari Grad i Di-
rekcija za puteve Kantona Sarajevo su
za ovaj projekat izdvojile oko 333.000
KM.

Otklonjen je kvar dijela kanali-
zacione mreze u ulici Nalina, koji
je prouzrokovao velika oSteéenja na

saobracajnici, a te asfaltiran oSteceni
dio saobracajnice.

Nezapamcene padavine ovog ljeta
su oStetile kanalizacione odvode, a
voda je potom prouzrokovala podi-
zanje 1 pucanje asfalta Sto je itekako
otezalo kretanje i odvijanje saobracaja:
»Angazovali smo KJKP ‘Vodovod i
kanalizaciju’ na zamjeni 12 metara
ostecene kanalizacione cijevi, a potom
1 KJKP ‘Rad’ koji je izvrSio asfaltiranje
saobracajnice®, saop¢ili su iz Sluzbe za
komunalne poslove.

Prvi hataljon

Nakon §to je u junu mjesecu sani-
rano oko 150 metara ulice Prvi batal-
jon u okviru projekta ,.Jacanje uloge
MZ u BIH", u septembru se pristupilo
projektu sanacije dodatnih 150 meta-
ra, kojeg finansira Op¢ina. Prema in-
formacijama iz Sluzbe za investicije,
plan i analizu, uporedo sa pripremama
za asfaltiranje ove dionice radi se ne
pripremama dokumentacije za trecu
fazu sanacije ulice Prvi bataljon, ¢ime
¢e projekat biti kompletiran. Rok za
izvodenje radova je 25 kalendarskih
dana, radove izvodi KJKP ,Rad“, a
u potpunosti finansira Opéina sa oko
28.000 KM.

Sedam novih potpornih zidova

protekla tri mjeseca na

podrucju Opcine Stari

Grad Sarajevo izgradeno

je sedam potpornih kon-

strukcija, koje su pred-
stavljale prijetnju sigurnosti gradana.
Za ove projekte Opcéina je izdvojila oko
133.000 konvertibilnih maraka.

Izgraden je potporni zid u ulici Prvi
bataljon do broja 92 na Sedreniku, gdje
je ranije doslo do urusavanja starog zida.
Novi zid je duzine 12 metara i prosjecne
visine oko tri i po metra. Za izgradnju pot-
pornog zida iz budzeta Opcine za 2018.
godinu izdvojeno je oko 33.700 KM.

Novi armirano-betonski potporni zid
izgraden je i na Mos$¢anici, u ulici Bru-
sulje broj 3.

U sklopu projekta, izgraden je novi
potporni zid u duzini od 25 metara i
prosjecnoj visini od Cetiri metra. Izgrad-
nju zida sa oko 27.000 KM finansirala je
Opéina, a izvodac radova je firma “Sela”
iz Sarajeva.

Op¢ina Stari Grad Sarajevo obezbi-
jedila je sredstva i za izgradnju potpor-
nog zida u ulici Mocila broj 69, duzine
10 metara i prosjecne visine jedan i po
metar. Projekat izgradnje novog zida
iznosom oko 7.000 KM finansirala je

Alije ]\Ifametka :

Opéina, a izvodac radova je firma ,,Klico
trans gradnja“ iz Sarajeva.

Izgraden je armirano-betonski pot-
porni zid u ulici Alije Nametka do broja
22 na podrucju mjesne zajednice Sedre-
nik. Nakon izvodenja radova, postavljena
je ograda na zid. Zid je duzine 22 metra
i prosjecne visine tri i po metra. Finan-
sijer projekta je Opcina koja je za ovu
namjenu iz budzeta izdvojila oko 25.000
KM. Radove je izvodila firma ,,Tuzli¢
inzinjering" iz Breze.

Nova saobracajna signalizacija

Saobracajni znakovi postavljeni su
u ulicama: Safvet-bega Basagi¢a, Pirin
brijeg Arapova, Celjigoviéi, Cumurija,
Nadmejdan, Za beglukom, Terzibasina,
Hadziabdinica, Bistrik, Faletic¢i do broja 21
i Saburina. Znakovi oznacavaju pjeSacke
prelaze, izboc¢ine na cesti, put prava prven-
stva 1 zabranu zaustavljanja/parkiranja.
Saobracajna ogledala su postavljena u uli-
cama Mahmutovac i Kamenica, te u ulici
Rogina na dijelu sa spojom ulice Hanin so-
kak 1 u ulici Brodac kod Vijeénice.

Iza gaja

Kameni potporni zid duzine 52 metra
izgraden je u ulici [za gaja ¢ikma. Na ovoj
lokaciji uradeno je prosirenje makadam-
skog puta za laksi prilaz domacinstvima.
Prosjecna visina izgradenog zida je 1,50
metar. Za navedene radove Opéina je iz
budzeta izdvojila oko 28.000 konvertibil-
nih maraka.

Obruseni ogradni zid duzine 17 meta-
ra izmedu BoSnjacke gimnazije i privat-
nog objekta u potpunosti je saniran. Stari
zid je bio od cigle, a velike koli¢ine su
se obrusile u dvoriste Skole, te je izvrSen
odvoz 7,5 kubika stare obrusene cigle, a
postavljena je i nova metalna ograda vi-
sine 1,70 metara i duzine 17 metara. U
sklopu radova, koji su kostali 5.600 KM,
saniran je 1 prolom u ulici Bistrik koji je
nastao prilikom obilnih kiSa. Sve radove
je finansirala Opcina, a izvodac je bila
firma ,,Klico trans gradnja‘“ iz Sarajeva.

U Logavinoj, u ulici Karpuzova 37,
izgraden je potporni zid koji je dodatno
osigurao stari stambeni objekat. Uradeni
su armirano-betonski temelji konrafora
potpornog zida visine 240 cm, a sve u
cilju vece sigurnosti objekta. Izvodac
ovih radova je bila firma ,,AMG* iz Sa-
rajeva, a investitor Opc¢ina sa oko 6.600
konvertibilnih maraka.

e RRETT
e L g T

Bosnjacka gimnazija

Historijski put od Benthase preko Sehove korije do Kozije cuprije, lijevom obalom
Miljacke hit ée ozivijen ® VUraéeno u funkeiju Urelo Zivota ® U planu osvjetljenje Kozije

cuprije

péina Stari Grad pocela je

projekat revitalizacije his-

torijskog puta do Kozije

¢uprije, lijevom obalom

Miljacke. Historijski put
od Bentbase preko Sehove korije do
Kozije ¢uprije, lijevom obalom Miljacke,
mozda je i najljepsi dio Sarajeva, ali je
historijski znacaj ulaza u grad i izlaza iz
njega velikom broju ljudi i dalje nepoz-
nanica.

Na ovom dijelu nalaze se: Kozija
¢uprija — jedini u cjelosti sacuvan kameni
most iz osmanskog perioda na Miljacki.
Na putu je i Sehova korija, gaj sa dva
sveta groba — dervi$a mevlevijskog reda
Sultan Ahmeta i Abdul Mahmuta. Na
putu od BentbaSe prema Kozijoj ¢upriji,
iznad Sehove korije, na jednoj uzvisici
s lijeve strane Miljacke, i danas se na-
laze dva para karakteristicnih niSana, s
karakteristicnim derviskim turbanima,

Gradani ée ufivati u Setnji

bez natpisa. Sacuvani su samo uzglavni
niS$ani na oba groba i imaju iste dimenzije
i istog su oblika, s turbanima mevlevi-
jskog reda. (Mehmed Mujezinovi¢ “Is-
lamska epigrafika Bosne i Hercegovine”™)

I, na kraju, tu je i Vrelo Abu Hajat —
Vrelo Zivota za koje se vjeruje da je sve-
to. U Zivotima dervisa i sufija [sa-begove
tekije vrelo Abu-Hajat imalo je posebno
znacenje jer nikada nije presuSivalo. Na
njemu su dervis$i uzimali abdest, narod
nosio pitku vodu ku¢ama, a okrijepiti su
se mogli i putnici.

Projekat se radi u fazama
U sklopu projekta

vvvvv

uradeno je

mezarja dva Sejha, farbanje postojece
rukohvatne ograde, te izgradnja pris-
tupne kaldrmisane staze do Vrela zivota
u duzini od oko 230 metara.

“Projekat ¢emo raditi u fazama.
Zavrsili smo stazu koja vodi do Vrela
zivota, a dogodine planiramo ciS¢enje
Kozije Cuprije i osvjetljenje,” kazao je
Hadzibajri¢.

Na Vrelu zivota uradeno je produ-
bljivanje korita i stabilizovana kamena
konstrukcija, te sanacija i ¢is¢enje fuga.
Ovaj projekat izraden je na osnovu
naucno-istrazivackog rada o stanju i
potrebnim radnjama za sanaciju puta od
Bentbase preko Babica basce do Kozije
¢uprije, a kojeg je uradio Medunarodni
forum Bosna.

Okbéanje radova u oktobru

U toku je sanacija kaldrmisanog
stepenista i platoa u blizini mezarja Ali-
fakovac, a projekat finansira Opcina sa
0ko 99.000 KM. ,,Nakon §to je uredeno
gradiliSte i postavljena neophodna sig-
nalizacija radi zastite prolaska pjesaka,
poceli su radovi na masinskom iskopu
skidanja slojeva stare kaldrme*, kazali
su u Sluzbi za investicije, plan i analizu
Op¢ine Stari Grad, te dodali da ¢e nova
kaldrma biti postavljena duz cijelog
stepenista od oko 80 metara. Kaldrm-
isat ¢e se i plato povrsine oko 200m2 uz
prethodnu ugradnju kanalizacionih ci-
jevi, slivnika i linijskih resetki. Izvodac
ovog projekta je firma Klico trans d.o.o.
Sarajevo, a rok za izvodenje je 45 dana.

.-r.

Duple korpe na vise lokacija

Op¢ina Stari Grad Sarajevo i ove go-
dine izdvojila je oko 6.000 konvertibil-
nih maraka za projekat postavljanja 16
novih duplih korpi za otpad u najuzem
starogradskom jezgru.

Po jedna dupla korpa postavljena na
12 lokacija i to: Ferhadija broj 25 do 27,
Ferhadija broj 21, Ferhadija (preko puta
ambasade Kraljevine Svedske), Fer-
hadija (kod banke Sberbank), Ferhad-
ijja (kod BBI banke), Ferhadija (preko
puna Union banke), Ferhadija broj
13, Ferhadija (kod Unicredit banke),
Strosmajerova broj 10, Strosmajerova
(kod Planike) i Kovaci (kod Cesme).

Pored pomenutih lokacija dvije ko-
rpe postavljene su iznad Katedrale (na
trotoaru preko puta tramvajske stan-
ice) 1 cetiri na Trgu oslobodenja Alija
Izetbegovic.



|lzgradeno Nnovo
stepeniste pre-
Mma Olimpijskom
muzeju

Stepeniste dugo 42 metra

Izgradeno je novo stepeniSte u
ulici Nize banje, koje vodi prema
Olimpijskom muzeju. Radove su,
po zavrsetku, obisli nacelnik Opcéine
Stari Grad Ibrahim Hadzibajri¢ i
gradonacelnik Grada Sarajeva Ab-
dulah Skaka, s obzirom da se radi o
zajednickom projektu.

Pocetkom godine Opcéina Stari
Grad i Grad Sarajevo su potpisali
sporazum prema kojem su ove dvije
institucije finansirale rekonstrukciju
ovog starog stepeniSta u duzini od 42
metra. Dio je ovo puno veéeg projek-
ta, a to je revitalizacija i vracanje u
stari sjaj simbola grada Olimpijskog
muzeja Sarajevo. Obnova ovog ob-
jekta je u punom jeku, trenutno se
izvode radovi uredenja fasade, van-
jske stolarije, a potom i interijera, a
projekat finansiraju Grad Sarajevo i
Kanton Sarajevo.

»Stepeniste na ovom lokalitetu je
bilo u jako loSem stanju, a s obzirom
na pocetak rekonstrukcije Olimpi-
jskog muzeja, sa gradonacelnikom
Skakom sam odmah dogovorio da
zajedno finansiramo ovaj projekat,
koji je kostao oko 108.000 KM*, iz-
javio je nacelnik Hadzibajri¢, te po-
hvalio kvalitet izvedenih radova od
strane firme Mibral d.o.o. Sarajevo.
Gradonacelnik Skaka kazao je da je
stepeniSte rezultat odlicne saradnje
Gradske uprave i Op¢ine Stari Grad:
,»Op¢inska administracija je pokazala
veliku efikasnost pri realizaciji ovog
projekta. Zajednicki smo realizovali
ovu ideju, koja je samo nastavak
rekonstrukcije Olimpijskog muzeja,
a sve u susret Evropskom omladins-
kom olimpijskom festivalu (EYOF)
koji ¢e se odrzati u nasem gradu u
februaru iduc¢e godine®, kazao je
gradonacelnik Skaka.

Projekti

MuziCka akademija i zgrada na
Bascarsiji dobit ¢e nove fasade

HadZibajrié i Skaka za nastavak dobre saradnje

Projekte finansiraju Opéina Stari Grad, Gradska uprva Grada Sarajevo i

Federalno ministarstvo kulture i sporta

lokalni razvoj

tambeno-poslovni objekat koji
se nalazi na Bascar$iji, na sa-
mom ulazu u Stari Grad, te
zgrada Muzicke akademije
uskoro ¢e dobiti nove fasade
zahvaljujué¢i dogovoru koji je postignut
izmedu Op¢ine Stari Grad i Gradske up-
rave Grada Sarajevo o sufinansiranju rado-
va. Radove na zgradi Muzic¢ke akademije
jednim dijelom finansira i Federalno mini-
starstvo kulture i sporta, dok je obavezu
oko procedure izbora izvodaca radova i
provodenja postupka preuzela Opc¢ina Stari
Grad, putem Sektora za lokalni razvoj.

Otkloniti opasnost od
obrusavanja fasada

Stambeno-poslovni objekat u ulici Te-
lali broj 3 je u izuzetno loSem stanju sa do-
trajalom i oronulom fasadom, a u neposred-
noj blizini — uz sami objekat, gradi se novi.
Kako bi se otklonila opasnost koja postoji
od obrusavanja fasade, pristupit ¢e tzv ‘uto-
pljavanju’, zamjeni stolarije i oluka da bi
se objekat doveo u zadovoljavajuce stanje.
Procijenjena vrijednost ovih radova je oko
60.000 KM, a Op¢ina Stari Grad i Gradska
uprava ¢e ih finansirati u jednakim omjer-
ima.

Sektor za lokalni razvoj Opcine Stari
Grad je prosle i ove godine aplicirao na
pozive Federalnog ministarstva kulture i
sporta sa projektima restauracije i rekon-

Projekti opéinskog Sektora za

strukcije Muzicke akademije. Sredstva koja
je ovo ministarstvo odobrilo prosle godine
su i pored sufinansiranja Op¢ine Stari Grad
bila nedostatna za kompletan projekat. Ove
godine postignut je dogovor prema kojem
¢e se u projekat ukljuditi i Gradska uprava
iznosom od 55.000 KM, a preostalih 55.000
KM sufinansirat ¢e Federalno ministarstvo
kulture i sporta i Op¢ina Stari G